
ՏԵՂԵԿԱՆՔ
«Եվրասիական տնտեսական միության անդամ պետությունների կողմից ագրոարդյունաբերական համալիրի ճյուղերում համատեղ կոոպերացիոն նախագծեր իրականացնելիս ֆինանսական աջակցության տրամադրման մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության կնքման նպատակահարմարության վերաբերյալ

«Եվրասիական տնտեսական միության անդամ պետությունների կողմից ագրոարդյունաբերական համալիրի ճյուղերում համատեղ կոոպերացիոն նախագծեր իրականացնելիս ֆինանսական աջակցության տրամադրման մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության նախագիծը (այսուհետ համապատասխանաբար՝ Միություն, Արձանագրություն) հավանության է արժանացել Եվրասիական տնտեսական հանձնաժողովի խորհրդի 2026 թվականի հունվարի 30-ի թիվ 6 կարգադրությամբ:
Եվրասիական տնտեսական միության անդամ պետությունների կողմից արդյունաբերության ոլորտում գործում է համատեղ կոոպերացիոն ծրագրերին ֆինանսական աջակցություն տրամադրելու մեխանիզմ, որի նպատակն է նպաստել մասնակից կողմերի համագործակցության արդյունավետության բարձրացմանը, արտադրական գործընթացների օպտիմալացմանը և տեխնոլոգիական կարողությունների ընդլայնմանը։
ԵԱՏՄ անդամ պետությունների կողմից ագրոարդյունաբերական համալիրի ոլորտում համատեղ կոոպերացիոն ծրագրերի իրականացման ժամանակ ֆինանսական աջակցություն տրամադրելու նպատակով նախատեսվում է փոփոխություններ կատարել «Եվրասիական տնտեսական միության մասին» 2014 թվականի մայիսի 29-ի պայմանագրում՝ այն տարածելով նաև ագրոարդյունաբերական համալիրի վրա, որը հնարավորություն կտա ագրոարդյունաբերական համալիրի ոլորտներում կոոպերացիոն ծրագրեր իրականացնելիս օգտվել վերոնշյալ աջակցության մեխանիզմից։
Արձանագրության նպատակը ագրոարդյունաբերության ոլորտում կոոպերացիոն ծրագրերի առկայության դեպքում աջակցության գործիքի տրամադրումն է։ Ծրագրի ֆինանսական աջակցությունը տրամադրվելու է յուրաքանչյուր ԵԱՏՄ անդամ պետության կողմից Միության բյուջե վճարված միջոցների հաշվին։ Ծրագրի սուբսիդավորման ժամկետը սահմանվում է 5 տարի, իսկ մեկ ծրագրի համար տարեկան տրամադրվող սուբսիդիայի առավելագույն չափը չի կարող գերազանցել 350 միլիոն ռուսական ռուբլին։ Ծրագրի իրականացմանը կարող են մասնակցել 3 կամ ավելի Միության անդամ երկրներ։ 
 Արձանագրության դրույթները համահունչ են գյուղատնտեսության ոլորտում ԵԱՏՄ անդամ պետությունների միջև կոոպերացիայի խթանմանն ուղղված Միության ռազմավարական նպատակներին և պարունակում է հնարավորություններ՝ ՀՀ տնտեսության զարգացման համար կարևոր ուղղություններով համաֆինանսավորման ներգրավման համար։ 
[bookmark: _Hlk200707922][bookmark: _Hlk88134552]Արձանագրության դրույթները չեն հակասում նշված ոլորտում Եվրասիական տնտեսական միության իրավական ակտերի պահանջներին:
Արձանագրության ստորագրումը պայմանավորված է Եվրասիական տնտեսական միության շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ ԵԱՏՄ-ի շրջանակներում կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընձեռած հնարավորությունների առավելագույն օգտագործմանը, գործընկեր երկրների միջև առևտրաշրջանառության ծավալների աճին և կոոպերացիաների զարգացմանը։ 
Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում նշված Արձանագրության ստորագրումը Հայաստանի Հանրապետության անունից:

